7. til 11. apríl 1917: Í Reyðarfirði fauk hlaða og fjárskaðar urðu. Mikið tjón á landinu.
16. til 18. mars 1919: Allmikil snjóflóðahrina á Austfjörðum um miðjan mánuð. Stúlka fórst á bænum Strönd í Reyðarfirði 16. Einnig varð talsvert tjón á Eskifirði, víðar í Reyðarfirði og á Fáskrúðsfirði.

10. nóvember 1943: Vindrafstöð fauk í Reyðarfirði.

14. til 15. júlí 1950: Mikil skriðuföll úr Hólmatindi milli Eskifjarðar og Reyðarfjarðar, mikið tjón í landi Hólma, m.a. sópaðist timburhlaða burt og tæki sópuðust í sjó fram, skriðan kom einnig upp að íbúðarhúsinu. Skemmdir urðu á fleiri jörðum. Vegurinn milli Eskifjarðar og Reyðarfjarðar eyðilagðist á löngum kafla og brýr skemmdust í Reyðarfirði.
19. ágúst 1950: Mikil skriðuföll urðu á Austfjörðum og ollu verulegu tjóni á Seyðisfirði, Eskifirði og Reyðarfirði, fjárskaðar urðu í Hjaltastaðaþinghá þegar vatn gekk á tún og engjar. Geysileg skriðuföll úr Strandartindi á Seyðisfirði, fimm manns, þar af fjögur börn, fórust og mikið tjón varð á húsum. Á Eskifirði hjóp vatn á hús, en skemmdir urðu ekki miklar.
9. janúar 1952: Þak fauk af íbúðarhúsi á Reyðarfirði, fólk átti fótum fjör að launa, fjöldi bragga rifnaði og brak úr þeim flaug um. Bílar fuku á hliðina og jeppi fauk 5 metra og kom niður á hvolfi. Skip slitnaði upp á Reyðarfirði, rak á land, en náðist út aftur.
3. febrúar 1952: Þak fauk af íbúðarhúsi á Reyðarfirði og annað skaddaðist, fólk yfirgaf húsin.
20. september 1953: Mikil skriðuföll við Reyðarfjörð og spilltu ræktarlandi m.a. á Hólmum og Borgum. 
23. janúar 1964: Járn fauk af þökum á Reyðarfirði.
17. mars 1967: Miklar fokskemmdir urðu á Reyðarfirði, mestar á og við Síldarverksmiðjuna, járn tók einnig af nokkrum öðrum húsum og vegagerðarbifreið fauk af vegi.
23. október 1974: Víða varð foktjón austanlands, t.d. á Egilsstöðum og Reyðarfirði.
28. til 29. desember 1977: Vörubíll fauk af vegi milli Reyðarfjarðar og Eskifjarðar og eyðilagðist. Mikið fauk af þakplötum á nýbyggðu húsi á Reyðarfirði.
1. desember 1980: Tveir bátar sukku í Reyðarfjarðarhöfn og fólksbifreið eyðilagðist, margir bátar skemmdust, reykháfur síldarverksmiðjunnar féll og brotnaði, jeppabifreið fauk um koll og járnplötur tók af mörgum húsum, íbúðarhús í byggingu stórskemmdist og mikið tjón varð í Þurrkstöðinni þar sem mikið af timbri fauk á haf út.

7. janúar 2006: Skemma fauk á íbúðarhús á Kolmúla í Reyðarfirði og olli talsverðurm skemmdum. Þak fauk af húsi í Eskifjarðarsveit. 

24. nóvember 2007: Gámur fauk á mannlausa fólksflutningabifreið nærri álverinu á Reyðarfirði.
